
Республикадаги жами 36 795 та бошланғич 
касаба уюшма ташкилотидан шу кунга қадар 

8 190 тасида (22,3%) муқобиллик асосида ҳисобот-сайлов 
йиғилишлари (конференциялари) ўтказилди.

Кўпчиликка бош бўлиш осон иш эмас. 
Айниқса, етакчи ҳар куни юз кўришадиган, 
тўйи ҳам, маъракаси ҳам бир бўлган жамоа-
дошлари томонидан сайлаб қўйилибдими, бу 
икки карра масъулият демакдир. Бир муддат 
аввал ҳамкасблари орасидан сараланган-сай-
ланган раис иш тутумида холислик, фидойи
лик, ҳалоллик, адолат каби мезонларга не-
чоғли амал қилганлигига унга ишонч бил-
дирганлар куни келиб – сарҳисоб палласида, 
албатта, баҳо берадилар.

Бу фикрлар шу кунларда корхона ва ташки-
лотларда ўтаётган ҳисобот-сайлов йиғилишла-
рида такрор-такрор исботини топмоқда. Ўтган 
беш йил давомида ишчи-ходимларнинг ижти-
моий-иқтисодий, ҳуқуқий ҳимоясига астой-
дил бел боғлаб, зиммасига юклатилган юмуш-
ларга қалб амри билан ёндашган касабақўмлар 
номзоди бу гал ҳам якдиллик билан маъқул-
ланмоқда. Фаолиятида сусткашликка йўл қўй-
ган, касаба уюшмаларининг олтин қоидала-
рига беписандлик билан қараган раислар эса, 
аксинча, «аравадан тушиб» қолаётир. Бу галги 
ҳисобот-сайлов йиғилишлари аввалгиларидан 
қайси жиҳатлари билан фарқланмоқда?

Аввало, ушбу муҳим тадбирлар муқобил-
лик руҳида ташкил этилмоқда. Илгари акса-
рият бошланғич ташкилотларда яккаш шахс 
– амалдаги раис номзоди қайта-қайта сай-
ловга қўйилган бўлса, эндиликда унга муқо-
бил равишда бир нечта номзодлар майдонга 
чиқмоқда. 

Қолаверса, бугун касаба уюшма аъзола-
рининг, улар томонидан сайланган делегат-
ларнинг ҳам онгу шуури ўзгарган, тузил-
манинг фаолиятига бефарқ эмас, умумий 
йиғилишларда хўжакўрсинга қўл кўтариб 
ўтиришгани йўқ – ҳисоботларни диққат би-
лан тинглашмоқда. Раисларнинг касаба уюш-
маси қўмитасининг сўнгги беш йиллик дав-
ридаги фаолияти, жумладан, ходимларнинг 
ижтимоий-иқтисодий манфаатлари ва меҳнат 
соҳасидаги ҳуқуқлари ҳимояси, меҳнат муҳо-
фазаси, бандлик, меҳнаткашлар ва уларнинг 
оила аъзолари маънавиятини юксалтириш, 
соғломлаштириш каби жиҳатлар акс этган 
ҳисоботларига ўз муносабатини дадил баён 
этишаётир. 

Айни пайтда Андижон вилоятида 2752 
та бошланғич касаба уюшма ташкилоти 
фаолият олиб бормоқда. Улар сафида 480 
мингга яқин аъзолар жипслашган. Ишчи-хо-
димларнинг 220 мингга яқинини аёллар, 170 
мингдан зиёдроқ қисмини ёшлар ташкил 
этади. Демакки, шунча одамнинг меҳнатга 
доир ҳақ-ҳуқуқларига, жамоаларнинг кай-

фиятига боғлиқ йиғилишларни меъёрий ҳуж-
жатлар талаблари асосида ташкил этиш ғоят 
жиддий масала. Шу маънода ҳисобот-сайлов 
йиғилишлари, конференциялари олдидан Ўз-
бекистон касаба уюшмалари Федерацияси-
нинг Андижон вилояти кенгаши томонидан 
тармоқ касаба уюшмалари вилоят, туман, 
шаҳар кенгашлари ва бирлашган қўмита-
лари билан ҳамкорликда тармоқлар ва ҳудуд-
лар кесимида 36 маротаба ўқув-семинарлари 
ташкил этилди. 

– Ўқув-семинарлардан мақсад муҳим тад-
бирга пухта тайёргарлик кўриш, яъни бу бо-
радаги тартиб-таомилларни барча бўғин етак-
чиларига батафсил етказишдан иборат эди, – 
дейди кенгашнинг ташкилий ишлар бўлими 
мудири Ҳамидулло Матисаев. – Шу боис ҳам 
ушбу йиғинларга барча бошланғич ташкилот-
лар раислари жалб этилди. «Ўзбекистон ка-
саба уюшмалари Федерацияси тизимидаги 
касаба уюшмалари ташкилотларида ҳисо-
бот-сайловларни ўтказиш тўғрисида Низом» 
талаблари асосида ҳисобот-сайлов йиғилиш
лари, конференцияларини ўтказиш тартиби, 
қўмита раислари ва ўринбосарлари ҳамда 
аъзоларини сайлаш жараёни, ҳужжатларни 
расмийлаштириш, комиссия аъзоларининг 
вазифалари ва дублёрлар ҳақида батафсил 
маълумот берилди.

Бугунги кунга қадар вилоят бўйича 559 та 
бошланғич касаба уюшма ташкилотида ҳисо-
бот-сайлов йиғилишлари ўтказилди. Мазкур 
тадбирларнинг 36 таси конференция шаклида 
ўтди. Бошланғич касаба уюшмаси ташкилот-

ларининг раҳбарлик лавозимлари (раис ва 
унинг ўринбосари)га сайловлар муқобиллик 
асосида, ишлаб чиқаришдаги ишидан озод 
этилган раис ва раис ўринбосарлари сай-
лови эса муқаррар равишда муқобиллик асо-
сида, яширин овоз бериш йўли билан ўтка-
зилмоқда. 

Айтайлик, «Ҳудудгаз Андижон» газ таъ-
миноти филиали касаба уюшма ташкилоти-
нинг айни шу шаклда ўтказилган ҳисобот-сай-
лов конференциясида уч нафар номзод ораси-
дан шу кунгача бу вазифани зиммасига олиб 
келаётган Гулчеҳра Маматхўжаевага деле-
гатларнинг барчаси яна бир бор ишонч бил-
дирган бўлса, «Ҳудудий электр тармоқлари» 
акциядорлик жамияти Андижон ҳудудий 
филиали корхонаси бошланғич касаба уюш-
маси ташкилотида бўлиб ўтган конференция
да беш нафар муқобил номзод орасидан ик-
кинчи босқичда кўпчилик айни кунга қадар 
корхонанинг Мустаҳкамлик ва хавфсизлик 
техникаси хизмати бўлими муҳандиси ҳамда 
Хотин-қизлар масалалари бўйича бошланғич 
ташкилот раиси лавозимида фаолият юри-
тиб келаётган Ўғилой Зияеванинг номзодини 
ёқлаб овоз бердилар.

– Меҳнат фаолиятим давомида илк бор 
касаба уюшма раислигига сайландим, – дей-
ди Ўғилой Зияева. – Бу мансаб эмас, жиддий 
масъулият эканлигини ҳозирданоқ ҳис этиб 
турибман.  Жамоамиз катта, демакки, олди-
мизда турган вазифалар ҳам шунга яраша 
ғоят салмоқли. Барча ҳамкасбларнинг кўнг-
лига йўл топиб, доимо ишчи-ходимлар ман-

фаатларини ҳимоя қилиш, фаолиятимизга ка-
саба уюшмалари тизимидаги энг самарали 
тажрибаларни татбиқ этиш йўлида астойдил 
ишлайман.

Яна бир жиҳат. Бугун йирик ташкилот 
ва корхоналарда ўтаётган йиғилишларда 
тармоқ касаба уюшмаларининг Республика 
кенгашлари ҳамда Федерациянинг вилоят 
кенгаши раислари ёки ўринбосарлари ҳам 
иштирок этишмоқда, улар савол-жавоб, 
баҳс-мунозара билан қарийб уч-тўрт соат-
гача давом этаётган жараённи бевосита куза-
тиш асносида ён дафтарига маълум қайдлар 
қилиб боришмоқда. Хўш, бунинг нимаси аҳа-
миятли?

Боз айтдик, умумий йиғилиш ва конферен-
цияларда иштирокчилар фаол қатнашишмоқда, 
ҳисоботга доир саволларидан ташқари касаба 
уюшмалари тизимини янада ривожлантиришга 
оид таклифлар, мулоҳазаларини ҳам баён этиш-
моқда. Тузилманинг қуйи бўғинидаги аъзолар-
нинг энг юқоридаги вакиллари билан жонли 
мулоқот қилиши учун бундан ҳам қулай фурсат 
борми? Қолаверса, фикрдан фикр унади – ён 
дафтарга битиб борилаётган таклифлар умум-
лашиб, кези келганда, мамлакат бўйлаб касаба 
уюшмаларининг барча аъзолари учун манфа-
атли ташаббусларга зувала вазифасини ўташи 
ҳеч гап эмас. Бунга мисол тарзида Андижон 
шаҳар ҳокимлиги ободонлаштириш бошқар-
маси ҳамда Республика тез тиббий ёрдам мар-
кази Андижон вилоят филиали бошланғич ка-
саба уюшма қўмиталари конференцияларини 
айтиш мумкин. Мазкур тадбирларда Тадбир-

корлик, бизнес ва хизмат кўрсатиш соҳалари 
ходимлари касаба уюшмаси Республика кен-
гаши раиси Улуғбек Муҳамедов, Соғлиқни 
сақлаш ходимлари касаба уюшмаси Респуб
лика кенгаши раиси Фарҳод Ханапияев бево-
сита қатнашди, баҳс-мунозараларга гувоҳ бў-
лишди, таклифларга муносабатларини билди-
ришди.

...Жараён қизғин паллага кирди. Вилоят 
бўйлаб яна 2 мингдан зиёд ташкилотда ҳисо-
бот-сайловлар ўтказилади. Уларга тараддуд 
жараёни билан боғлиқ турфа фикрлар наинки 
ташкилотнинг ўзида, ижтимоий тармоқларда 
ҳам кезиб юрибди. Бу ҳам бўлса, бугун одам-
ларнинг касаба уюшмалари фаолиятига лоқайд 
эмаслигидан далолат. Ижтимоий тармоқда шу 
мавзуда шарҳ қолдирган фойдаланувчилардан 
бири касаба уюшма қўмитаси раисини маҳо-
ратли дорбозга қиёслабди. Унинг таъкидича, 
ўртада жамоа шартномасида кўрсатилган қо-
нун-қоида бор, раис шу асосда икки томонга 
ҳам оғишмай мувозанат 
сақлаб юриши, масъу-
лиятли, маънавий етук 
ва кези келганда, уч-
раши мумкин бўлган 
турли босимларга чи-
дамли бўлиши даркор. 
Бизнингча, ҳам шундай. 
Айни мезонларга амал 
қилинган жамоада иш 
самарадорлиги ҳам ор-
тади, ходимлар манфа-
атдорлиги ҳам. 

Ўзбекистон касаба 
уюшмалари 

Федерациясида 
куну тун фаолият 

кўрсатадиган

мамлакатимизнинг  
турли  ҳудудларида,  

олис  ва  чекка  
қишлоқларида  

яшаётган 
хотин-қизлар  ўз  

муаммолари  бўйича  
исталган  вақтда  

мурожаат  қилишлари  
мумкин.

Анжуманда Спорт вазирлиги 
раҳбарияти, Миллий Олимпия қў-
митаси, Cув спорти Федерацияси 
масъуллари, бош мураббийлар, ҳу-
дудлардан сайланган делегатлар 
иштирок этдилар.

Ўзбекистон Сув спорти фе-
дерацияси раиси Қудратилла Ра-
фиқов 13 февраль куни Президен-
тимиз раҳбарлигида ўтказилган 
видеоселектор йиғилишида бел-
гилаб берилган вазифалар, улар-
нинг ижросини таъминлашга қа-
ратилган чора-тадбирлар хусусида 
алоҳида тўхталиб ўтди. Жорий 
йилда Тошкент шаҳрида бир қатор 
халқаро мусобақалар ўтказилиши 
режалаштирилганини таъкидлади.

Анжуманда Сув спорти фе-
дерацияси ижро органларини 
мустаҳкамлаш, сув спортини 
оммалаштириш ва бу борада тарғи-
бот-ташвиқот ишларини кучайти-
риш, сув спорти турлари бўйича 
Ўзбекистон терма жамоаларини 
2028 йилда бўлиб ўтадиган Олим-
пия ўйинларига тайёрлаш масала-
лари кўриб чиқилди. Ўзбекистон 
терма жамоалари бош мураббий-
лари бўлажак халқаро мусобақа-

ларга тайёргарлик жараёнлари 
ва олдинга қўйилган мақсадлар 
ҳақида маълумотлар беришди. 

Йиғилиш кун тартибига кўра, 
Сув спорти федерацияси раиси-
нинг биринчи ўринбосари ва ўрин-
босарлари, Ижроия қўмитаси аъзо-
лари, Назорат-тафтиш комиссияси 
аъзолари ва раиси сайланди. Ўзбе-
кистон касаба уюшмалари Феде-
рацияси ҳудудий кенгашларининг 
раислари Ўзбекистон Сув спорти 
федерацияси ҳудудий вакиллари 
этиб тасдиқланди.

Конференция якунида Қудратилла 
Рафиқов сув спортини ривожланти-
риш бўйича федера-
циянинг асосий 
ташаббусла-
рини тақ-
дим этди. 

Танқи-
дий-таҳли-
лий руҳда 
ўтган йиғи-
лишда ис-
тиқболдаги ре-
жалар атроф
лича муҳокама 
этилди.

Юртимизда спорт соҳасига катта эътибор берил-
моқда. Ўзбекистон Сув спорти федерацияси томони-
дан ташкил этилган Конференцияда асосий эътибор 
Президентимиз бу борада илгари сураётган вазифа-
лар ижросини таъминлаш учун зарур тузилмаларни 
шакллантириш, истиқболдаги йўналишларни белги-
лаб олишга қаратилди.

янада ривожланади

БУ ЎЛКАДА
ҲАР НАРСА 
БОРДИР

факт
СИНОВ 
ДЕМАК

Бу олтин қоидани унутган ЕТАКЧИ «аравадан тушиб» қолиши ҳеч гап эмас

Жиззах вилоятида саноат корхоналари 
сони 2017 йили 1676 та эди. Бу рақам 
2024 йилга келиб 5150 тага етди. 2017 
йили саноат корхоналарида 341 турдаги 
маҳсулот ишлаб чиқарилар эди, 2024 
йилга келиб уларнинг сони 1100 тадан 
ошди. Корхоналарнинг ишлаб чиқариш 
ҳажми шу йиллар ичида 2,5 триллион 
сўмдан 23,1 триллион сўмга кўпайди. Ва 
Президентимиз образли тарзда ифода-
лаганларидек, Жиззах – Ўзбекистоннинг 
Детройти (АҚШ)га айлана бошлади.

2-3-саҳифаларда ўқинг...
Гулрухбегим 

Европани бўлиб ташлаган саммит
Парижда бўлиб ўтган Европа мамлакатлари етакчилари саммити 
Франция президенти Эммануэль Макрон учун муваффақиятсиз 
якун топди. Бу ҳақда Франциянинг «Патриотлар» партияси етак-
чиси Флориан Филиппо маълум қилди.

«Елисей саммити Макрон учун фиаско билан якунланди! Тарихий му-
ваффақиятсизлик!», деб ёзди у X (Twitter) ижтимоий тармоғида.

Сиёсатчининг таъкидлашича, Украинага қўшин юбориш масаласидаги 
келишмовчиликлар Францияни ўзининг Польша каби муҳим иттифоқчиси-
дан айрилиш хавфи остида қолдирган.

«Financial Times» газетаси маълумотига кўра, саммит давомида Ев-
ропа Иттифоқи етакчилари бир тўхтамга кела олмаган. Германия, Италия, 
Польша ва Испания Украинага қўшин киритишга қарши чиққан, аммо Ев-
ропа комиссияси «фаол ҳаракатлар»ни талаб қилишда давом этмоқда.

Рим папаси касалхонада 
Ўпка инфекцияси билан шифохонага ётқизилгандан 
Рим папаси Францискда икки томонлама пневмо-
ния аниқланди.

«Vatican News» хабарига кўра, касаллик бронхоэктаз 
ва астматик бронхит фонида ривожланган бўлиб, даволаш 
жараёнини мураккаблаштирмоқда.

Шунга қарамай, Ватикан матбуот хизмати унинг руҳий 
ҳолати яхши эканини ва айрим вазифаларни масофадан 
туриб бажараётганини маълум қилди.

ҲАМАС асирлар
 алмашинувига тайёр

ҲАМАС гуруҳи қуролсизланишнинг иккинчи босқичи доирасида 
асирларни алмашишга тайёрлигини маълум қилди. 

«Биз иккинчи босқичга тайёрмиз. Унга кўра, асирлар бир вақтнинг 
ўзида алмаштирилади, агар бу доимий ўқ узишни тўхтатиш ва Ғазо сек-
торидан қўшинларни тўлиқ олиб чиқишга олиб келса», дейилади ташки-
лот баёнотида.

Бу таклиф Дональд Трамп Ғазода сақланаётган исроиллик асирларни 
босқичма-босқич озод қилиш ғоясига қарши чиққанидан сўнг янгради.

АҚШ президенти барча асирларни дарҳол озод қилиш талабини қўл-
лаб-қувватлади.

Музокаралар давом этмоқда, аммо якуний келишувга эришилмаган.

Япония атом
энергетикасига 

қайтмоқда
Япония ҳукумати атом энергетикасини ривож­
лантириш бўйича янги стратегиясини эълон 
қилди. Бу яримўтказгичлар ва сунъий интеллект 
каби тармоқларда электр энергияси истеъмоли-
нинг ўсиши билан боғлиқ.

Бу қарор 2011 йилдаги Фукусима фо-
жиасидан сўнг қабул қилинган АЭСлардан 
босқичма-босқич воз кечиш стратегиясини 
бекор қилади.

Янги энергетика стратегиясига кўра, 
2040 йилга келиб, мамлакатда атом энер-
гиясининг умумий электр истеъмолидаги 
улуши 8,5% дан 20% га етказилади.

Робиндранат  Тҳакур

Яхши гапларни кўпчилик гапириши мумкин, лекин тинглай 
оладиганлар кам, сабаби, у ақлнинг кучини талаб этади. 
Биз одамни нимани билишига қараб эмас, нимадан
қувонишига қараб англаймиз. 

Ҳамид Олимжон каби дилбар шоирлар бешигини 

тебратган, Шароф Рашидовдек алломани опичлаб 
катта қилган бу ажиб диёрнинг тарихи улкан бир дос
тон. Птолемей, Плутарх, Плиний, Юстин, Драйзен, 
Дионист, Наршахий деган улуғ алломалар унинг ёши 
Римга тенг деган бўлсалар, бошқа мозийшунослар 
милоднинг 400-йилларида Чоч, Суғдиёна, Фарғона 
музофоти оралиғидаги заминда Уструшона номли 
давлат бўлгани, Дизак (Жиззах) мазкур давлатнинг 
энг йирик шаҳрига айланганини ёзиб қолдирганлар. 
Бошқа бирлари эса милодий йил ҳисобининг III-V 
асрларидан бошлаб, саккиз юз йилдан ошиқроқ вақт 
мобайнида Уструшона ер юзида барқ уриб яшнаган 
давлатлар қаторида тургани, бир ёғи Хўжанддан Фо-
риш тоғларига, бир ёғи Чиноздан қозоқ чўлларига қа-
дар чўзилган Уструшона то араб истилосига қадар 
умумжаҳон савдо тармоғида ҳам жуда муҳим ўрин 
эгаллаганини таъкидлаганлар. Ибн Ховқал, Ибн Хор-
дадбек, Низомулмулк сингари алломаларнинг асарла-
рида, хитойликларнинг 500-600 йилларга оид «Суй 
давлатининг тарихи», «Тан давлатининг тарихи» ки-
тоблари ва 629-630 йилларда Ўрта Осиёга сафар қил-
ган чин юртининг сайёҳи Сюан Цзяннинг маълумот-
ларида эса Уструшона Сўғддан Фарғонага олиб бо-
рувчи йўл устида жойлашгани ва шу ерда йўл иккига 
ажралиб, бири Фарғонага, иккинчиси Шош ва Илоққа 
олиб боргани боис мазкур қўрғон юксак эҳтиром-
ларга сазовор бўлгани таърифланган.

Алқисса, тарихдан сўз кетса, гап тугамайди. Бу-
лар, албатта, жуда муҳим гаплар. Лекин, энг муҳими, 
қўшиқларда куйланганидек, Жиззахнинг ҳар сиқим 
тупроғи олтинга, ҳар ҳовуч суви зарга, ҳар дона гиё
ҳи юз дардга шифо эканидадир. Ҳатто, Менделеев 
деганларнинг жадвалига кирмаган маъданлар ҳам 
тўлиб-тошиб ётибди бу заминда. Озроқ маҳобат қи-
ладиган бўлсак, ярим дунёни гуллатиб-яшнатишга 
етиб-ортади ундаги жавоҳирлар.

Шундай хазиналарнинг бири – Фориш базальт 
кони бўлса, иккинчиси «Учқулоч» қўрғошин-рух ко-
нидир. 

Базальт дегани аслида тошларнинг бир тури. 
Бироқ ҳамма тошдан ҳам базальт толаси чиқавер-
майди, сифатли маҳсулот олиш учун тош қилдек 
юпқа кимёвий бирикмаларга эга бўлиши керак. Бун-
дан минг-минг йиллар олдин вулқонларнинг отилиши 
натижасида пайдо бўлган Фориш тошларига Ху-
дойим ана шундай нодир фазилатлар ато этган. Ўрта 
Осиёда бунақаси йўқ. Аммо, не кўргуликки, юз йил-
лар давомида ўзимизнинг бойлик ўзимизга насиб эт-
мади. Ҳув, узоқларда эди унинг хўжайинлари. Фақат 
бу эмас, Ўзбекистондаги жамики бойликларнинг эга-
лари эди ўшалар. Биз ҳақимизни талаб қилиш тугул 
айтишга қўрқардик. Келажагимиз куйиб кетмасин, 
дердик. Ичимиздаги ичимизда қолиб кетарди. Юз 
йиллар қўрқдик. Тилимизни тишладик. Аламимизни 
ютдик. Кесак чайнасак чайнадик, аммо ҳақимизни 
сўрай олмадик. Қўрқмаганларнинг бошига 1916 йили 
қандай жафолар тушганини билдик-да... 

Ўшанда Жиззах қонга беланди. Ариқлар қонга 
тўлди. Кўчаларда қип-қизил қон оқди. Ўз ваҳшийлик
ларини кўрган жаллодларнинг ўзлари ҳам титроққа 
тушди. «Мен Кавказ, Қрим қўзғолонларининг бос
тирилишига гувоҳман, – деган эди Оқпошшонинг 
Покровский деган зобити. – Аммо Жиззахдагидек 
тўкилган қонни ҳеч қаерда кўрганим йўқ». 

Шўролар замонида қароқчилар баттар қутурди. 
Улар нафақат бойлигимизни талади, балки тинчи-
мизни, дилимизни, тилимизни, хотирамизни, эрки-
мизни, ғуруримизни, кечмишимизни, иймон-эътиқо-
димизни, миллий шаънимизни оёқости қилди. Мил-
латини, ватанини севганлар йўқ қилинди. 

Дунёга машҳур олим, ер қаъридаги сир-синоат-
ларни билгувчи заковатли зот, академик Ҳабиб Абдул-
лаев минглаб элпарварларнинг биттаси эди. У қароқ-
чиларнинг асл ниятларини кечроқ англаб, хатоларини 
тузатишга киришади. Айтишларича, у босқинчилар-
нинг олтин конларимизни ташиб, талаб кетаётган-
ларини кўрганидан кейин «Мурунтовни очиб адаш-
дим», дея алам билан кўкрагини чангаллаган экан. 
Юртимиздаги бошқа конларни яширгани учун «Ўз-
компартия»нинг ўша пайтдаги Титов деган иккинчи 
котибининг хуфёна буйруғи билан шифохонада ётган 
Ҳабиб Абдуллаев 47 ёшида заҳарлаб ўлдирилди. Ўз-
бек яна бир беназир фарзандидан жудо бўлди. 

Қандай қора кунларни кўрди, не-не алломалари-
дан, ботирларидан, асл фарзандларидан айрилди бу-
гунги манзилга етиб келгунича ота-боболаримиз.

Мушкулотлар, муштумзўрликлар, адолатсизлик
лар шу замин фарзанди, Жиззахнинг Зомин қўрғо-
нида туғилиб ўсган Шавкат Мирзиёевга беш қўлдай 
аён эди, албатта. Давлат раҳбари бўлиб сайлангани-
дан сўнг ўтмиш яраларини даволаш, эл-улус дастур-
хонини тўкин қилишдек буюк вазифа елкасига туш-
ган Президент мақсадга эришмоқ учун, энг аввало, 
саноатни ривожлантиришга эътибор қаратди. 

Жиззах, хусусан Фориш кони нафақат Жиззах, 
балки бутун республика иқтисодида карвонбоши бў-
лиши мумкин. Зеро, ҳозирги замонда космосдан тор-
тиб то оддий арматурагача «базальт» дейилмиш ноёб 
хомашёсиз «нафас» ололмайди. Ҳамма муҳим тар-
моқлар: сув иншоотлари, ҳарбий саноат, учоқсозлик, 
кемасозлик, метро, темир йўл, йўллардаги кўтармалар, 
кўприклар, деярли барча қурилиш соҳалари учун ба-
зальт бамисоли нон каби азиз. Базальтдан тайёрланади-
ган арматура, композит сетка, фабривалка темирникига 
нисбатан қирқ фоиз арзон, ўн марта енгил, мустаҳкам, 
зангламайди, иссиққа бардошли, ҳатто, цельсий бўйича 
уч минг даражагача чидайди, экологик тоза.

Шу боис Шавкат Мирзиёев Президент лавози-
мига сайланган биринчи кунлардаёқ Жиззахга келди. 
У кишининг ташаббуси билан 2017 йили «Basalt 
Uzbekistan» саноат кластери ташкил этилди. Мудроқ 
тоғу тошлар маконида ҳаёт уйғонди. Қудратли маши-
налар ишга тушди. Баҳайбат харсанглар майдаланиб, 
сочдан 5 баробар ингичка ипакдек майин толаларга 
айлантирилиб, лофи билан юз хил қимматбаҳо қури-
лиш материаллари тайёрлаш имкони пайдо бўлди. Бу-
гун кон ҳудудида лойиҳа қиймати 498 миллион евро 
бўлган 7 та завод фаолият кўрсатмоқда. Улар Герма-
ния, Франция, Италия, Чехия каби давлатлардан кел-
тирилган энг замонавий технологиялар билан жиҳоз-
ланган. 2 мингга яқин кишининг қора қозони қайнаб 
турибди.

Конда 2024 йилнинг ўзида 800 миллиард сўмлик 
маҳсулот тайёрланди, уларнинг 85 фоизи АҚШ, Англия, 
Польша, Италия, Чехия, Туркия, Бельгия, Индонезия, 
БАА, Россия, Грузия, Беларусь, Қозоғистон, Қирғизис
тон, Тожикистон давлатларига экспорт қилинди.

Мутахассисларнинг ҳисоб-китобларига кўра, бу 
ерда 5 миллион кубдан зиёд базальт тоши мавжуд. Бу 
бир эмас, яна 4-5 та завод қурилса ҳам захира 10 асрга 
етиб ортади, деганидир.

Энди икки оғиз сўз «Учқулоч» қўрғошин-рух кони 

ҳақида. Фориш, Нурота тоғ тизмаларининг шимо-
лий қисмидаги Хонбанди ва Учқулоч қишлоқларига 
туташ бу кон ўтган асрнинг 80-йилларида фаолият 
юритган, лекин сўнгги 20 йилда тўхтаб қолганди.

Президент саъй-ҳаракати билан «Учқулоч» ҳам 
қайта «тирилди». Воқеа 2023 йилнинг 10 февралида 
юз берди. Шу куни Ўзбекистон Президентининг 
Жиззах вилоятига ташрифи доирасида «Учқулоч»ни 
тиклаш учун турк инвесторлари билан шартнома им-
золанди, лойиҳа доирасида қиймати 200 миллион 
АҚШ долларига тенг инвестиция жалб этилди. Ора-
дан икки ой ўтиб-ўтмай, ўша йилнинг 12 апрелида 
«Учқулоч» полиметалл конини комплекс ўзлашти-
риш» инвестициявий лойиҳасини амалга оширишга 
старт берилди. Бу кон йилига 5 миллион тонна ме-
талл маъданни қайта ишлайди. Содда қилиб айтганда, 
худди гуручдан курмакни ажратгандай қилиб, тошдан 
қўрғошин, рух, мис ва кумушни ажратиб беради.

Одатда, Жиззах деганда, кўпчиликнинг кўз олдига 

дастлаб еру жаҳонни гулдиратиб томдай-томдай тош
ларни майдалаётган бульдозеру қудратли машиналар 
ёки чанг-тўзонли конлару замонавий саноат корхона-
лари эмас, балки уфқларга туташ бепоён пахтазорлар, 
олтинранг ғаллазорлар, пасту баланд тоғларни ям-
яшил кўрпадай қоплаб ётган арчазорлар, саратон қуё-
шида тандирдай қизиган чўллар, йироқ-йироқларда у 
ёқдан-бу ёққа кўчиб юрган сурув-сурув сароблар ке-
лади. 

Булардан сўнг донғи етти иқлимга кетган Жиз-
зах сомсалари, чўққиларидан қишин-ёзин қор аримас 
Ойқор тоғи этакларидаги турнакўз булоқлар, ҳоси-
лини кўтаролмай шохлари эгилиб кетган Бахмал ол-
мазорлари ҳамда ўзига хос тарзда тайёрланадиган Зо-
мин тандир гўшти, қозон патири, Фориш кулчатойи, 
«ҳўкиз тили», Ғаллаорол ғилминдиси, қоринёғи, Ар-
насойнинг қатиғи-ю, қаймоғи...

Марказий Осиёдаги энг узун Зомин «Дор йўли», 
«Бахт кўприги», Бахмалнинг 2 минг йиллик арчалари 
ҳам шу заминда – Жиззахда. 

Бизнинг ҳикоя эса гўё томдан тараша тушгандай 
саноатдан бошланиб кетди. Нега? Негаки, юқорида 
эслаганимиздек, муборак заминимиз хазиналарини 
ҳали-ҳануз яхши билмаймиз-да...

Ваҳоланки, Ўзбекистондаги оҳак конларининг 50, 
базальтнинг 33 фоизи Жиззахга тегишли. Вольфрам, 
олтин, кумуш, темир конлари ҳам бисёр. Автомобил-
созлик эса...

Бир вақтлар омочнинг тишини ҳам четдан ол-
ган Жиззахда ҳозир «KIA», «CHERY», «HAVAL», 
«TREKER», «ONIX» русумли енгил автомобиллар 
ишлаб чиқарилмоқда. «ADM Jizzax» МЧЖда қисқа 
вақтда 19,3 триллион сўмлик 58 мингдан ортиқ авто-
мобиль тайёрланди. «BYD Uzbekistan Factory» қўшма 
корхонаси эса 160 миллион долларлик лойиҳанинг 
биринчи босқичи бўйича илк электромобиллар ишлаб 
чиқара бошлади. Завод йилига 50 минг дона электро-
мобиль ишлаб чиқариш қувватига эга. Давлат раҳ-
бари конвейердан чиққан биринчи электромобилга 
имзо қўйиб, хайрли ишга «Оқ йўл!» тилаганидан сўнг 
«Chazor» ва «Song Plus Champion» моделидаги юз-
лаб «учқур от»лар белни маҳкам боғлаб, эл хизма-
тига киришиб кетди. Қиймати 300 миллион доллар-
лик иккинчи босқичда электромобиллар сонини йи-
лига 200 минг донага, 500 миллион долларлик учинчи 

босқичда 500 минг донага етказиш кўзда тутилган. 
Иккита йирик автомобиль заводининг дунёга келиши 
4 минг нафарга яқин аҳолини иш билан таъминлади.

«ADM Jizzakh» ва «BYD» автомобиль заводла-
рида ҳадемай 1 йилда 100 мингтагача авто ва электро-
мобиллар ишлаб чиқарилади. Диққат қилинг, бу ўз-
гаришлар Жиззахда, ҳали айтганимиздек, яқин-яқин-
гача омоч тишини ҳам четдан олган заминда юз 
бераётир!

Энди соҳага доир ривожланишларнинг рақамлар-
даги кўринишларига эътибор қаратамиз: вилоятда 
саноат корхоналари сони 2017 йили 1676 та эди. Бу 
рақам 2024 йилга келиб 5150 тага етди. 2017 йили 
саноат корхоналарида 341 турдаги маҳсулот ишлаб 
чиқарилар эди, 2024 йилга келиб уларнинг сони 1100 
тадан ошди. Корхоналарнинг ишлаб чиқариш ҳажми 
шу йиллар ичида 2,5 триллион сўмдан 23,1 трил-
лион сўмга кўпайди. Ва Президентимиз образли 
тарзда ифодалаганларидек, Жиззах – Ўзбекистоннинг 
Детройти (АҚШ)га айлана бошлади. 

Сўнгги беш йилда қайта ишлаш саноатининг ҳажми 
1,6 баробарга ўсиб, ўтган 2024 йилнинг ўзида 19 трил-
лион сўмни ташкил қилгани; экспорт ҳажми 2,2 баро-
барга кўпайиб, 202 миллион долларга ошгани; чет эл ка-
питали иштирокидаги корхоналар сони 260 тага етгани; 
агар 2024 йилнинг 7 ойида Республика бўйича маҳал-
лийлаштириш дастури доирасида жами 23,7 триллион 
сўмлик маҳсулот ишлаб чиқарилган бўлса, шунинг 7,7 
триллион сўми ёки 30 фоизи айнан Жиззах вилояти ҳис-
сасига тўғри келгани каби рақамлар ҳам бу замин чин-
дан-да ҳали очилмаган қўриқ, салоҳияти эса осмон қа-
дар бепоён эканидан далолат беради. 

3
Рақамлар... Улар жуда катта қийинчиликлар эва-

зига пайдо бўлади, машаққатли меҳнат туфайли 
кўпаяди; минг-минглаб инсонларнинг пешона тери, 
қалб қўри мужассам бўлади ҳар битта рақамнинг 
жисму жонида. Шул боис кўп ўжар бўлишади рақам-
лар. Қор ёғса ҳам, дўл ёғса ҳам ҳақиқатни сўзлайди, 
ўзларидан қўшмайди, бировларни чалғитмайди, 
кимгадир ёқайин деб ёлғон гапирмайди. Эли уйғон-
ган, эли бирлашган, эли уюшган – бирлашиб олдга 
интилган маконлардагина рақамлар ўсади, ўсиб-улға-
яди, азамат чинорларга айланади. Азамат чинорлар-
нинг вояга етиши эса ҳеч қайси замонда, ҳеч қайси то-
монда, ҳеч қайси маконда ҳеч қачон осон кечган эмас.

Ҳозиргина иккита автомобиль заводи ишга туши-
рилиши туфайли 4 минг одам ишли бўлганини гапир-
дик. 4 минг одам – бу 4 минг оила, 4 минг оиланинг 
ҳар бирида иккитадан бўлса 8 минг, уч-тўрттадан 
бўлса 20 мингдан зиёд ўзбек фарзандининг мушкули 
осон, бахти тўкис бўлди, дегани. Баъзан муштдайгина 
оиланг бошини қовуштиришга кучинг етмайди. Ёхуд 
ўз болангни йўлга сололмай азобланасан. Энди битта 
қишлоқ, туман, шаҳар ёки вилоят эмас, бутун бошли 
мамлакатни ишонтириш, уйғотиш, курашга чорлаш 
орқали паҳлавон рақамларга эга бўлиш нималигини 
бир ўйлаб кўринг! Айниқса, бизни – азал-азалдан 
бўйин томири йўғонроқ, ҳам полвон, ҳам ўжар, ҳам 
тўғрисўз, ҳам дангалчи ўзбекларни; ясама сиполикни, 
юмшоқ муомалани хуш кўрмайдиган, сохтакорлик кў-
часидан ўтмаган, танти, жўмард, «меҳмон отангдан 
улуғ» маталига амал қилувчи, қўли очиқ, бағри кенг, 
валломат ўзбекларни қовуштириш... Бундай табиатли 
кишиларни ишонтира олсанг, хитойликлар айтгани-

дек «Кучли оловда ҳўл ўтин ҳам ёнади, жасур армия
да қўрқоқ ҳам жангга киради». 

Бундан 8 йил муқаддам бутун Ўзбекистон халқи 
қатори Жиззах аҳли руҳиятида ҳам худди шундай эв-
рилиш юз очди. Мамлакат раҳбарининг она юртига 
кетма-кет қилган ташрифлари, шу асно ўртага ташла-
ган ташаббуслари элни қўзғатди: эранлар эранларга 
қўлдош бўлдилар, мардлар мардларга қурдош бўл-
дилар, ҳар жабҳада олдинга интилгувчилар кўпайди, 
олдиндагилар орқадагиларга кўприк бўлдилар, но-
аҳиллар аҳил бўлдилар, ғийбат камайди, беғайратлар 
камайди, бекорчилар камайди, ишсизлар камайди, 
дарёлар сувга тўлди. Қобилиятга яраша меҳнат қи-
лиш жамият аъзоларининг одатига, ҳаётий эҳтиёжига 
айланди. Кўнгиллар аста-аста ғамгинлик, муҳтожлик 
деган фалокатлардан халос бўлиб, тараққиётнинг му-
борак дарвозалари бирин-кетин очилди – очилаверди. 

Шоирона айтганда, чанқаган одам сувни қанча-
лар ютоқиб симирса, жиззахликлар ишга ана шундай 
ташналик билан ёпирилдилар. Шижоатли қалблардан 
фаввора янглиғ отилиб чиқаётган «Биз енгамиз!» де-
ган ҳайқириқлар тоғу тошларда акс-садо берди. Ғала-
балар юраклар тубида жаранглаётган «Ура-ура!»ларга 
уланди. Ахир, «Ура!» ҳам бегона эмас – ўзимизники 
(туркийча) «У-рра-ур!» сўзидан олинган-да!» Жиззах 
ўғлони, «босмачилар» босмачи эмас, Ватан озодлиги 
учун босқинчиларга қарши жанг қилган ватанпарвар 
эканини ўзбек адабиётида биринчи бўлиб тасвирла-
ган ардоқли адиб Эврил Турон (Мамадали Маҳмудов) 
ўзининг «Ойнур» романида «Ура!» калимасига таъ-
риф бераркан, «Салжуқли турклар тоғ ораларидан, 
даралардан, пистирмалардан чиқиб «Ур, У-рра-ур!», 
дея ҳайқириб, салбчиларга човут солганлар. «Ура!» 
сўзи кейин-кейин Оврупога кириб борган», дейди. 

Бугун, орадан 7-8 йил ўтганидан кейин, ўша дам-
лардаги «Ура!»ларни эслаган киши, ҳеч шубҳасиз, эв-
рилишлар қошида фахр туяди, ғурурланади, томирла-
рида оқаётган қон беихтиёр тезлашиб кетаётганини 
сезади, юраги гупиллаб ура бошлайди. 

Тангри қўллови, Президент журъати билан Ўзбекис
тоннинг барча ҳудудлари сафида Жиззах ҳам қаддини 
ростламоқда, мўътабар марраларни эгалламоқда. 2017 
– 2024 йиллар орасидаги ўзгаришларни таҳлил қилган, 
ўжар рақамларни бир-бирига таққослаган кишига бу 
манзара кўзгу каби аниқ кўринади. 

2017 – 2024 йиллар... Шу йилларда аҳли дунё бош

қатдан кўрди, таниди Ўзбекистонимизни. «Янги Ўз-
бекистон» пайдо бўлди Ўзбекистонда. Янги Ўзбекис
тонда Учинчи Ренессанс пойдеворининг биринчи 
ғиштлари қўйилди. Президентнинг куну тун излан-
гани, тиниб-тинчимаслиги, бошқаларни ҳам тинчит-
маслиги, ҳаммани ижодкорликка чорлаши қалбларда 
шижоат қўзғатиб, халқни ўз сўзига ишонтиргани на-
тижасидир бу ғалабаларнинг ҳаммаси.

Давлатнинг обрўйи Президентнинг обрўйи, Пре-
зидентнинг обрўйи давлатнинг обрўйидир, дейишади 
донолар. Давлат ва Президентга чин эҳтиром эса ай-
тилган сўзни, берилган ваъдани, чиқарилган қарор-
ларни бекаму кўст адо этишда кўринади. Мабодо, 
ваъдага вафо қилинмаса, Шарқ мақолларида айтил-
ганидек,

Сувга солсам, кўтармас мисқол темирни,
Олтин билан олиб бўлмас қолган кўнгилни. 

БУ  ЎЛКАДА
Оташқалб шоир Ҳамид Олимжоннинг шундай дил-
бар сатрлари жаранглаб турган «Ўзбекистон» деган 
гўзал шеъри ўқувчилик пайтимиздаёқ юрагимиз-
дан чуқур жой олган эди. Эҳтимол, юртга, Ватанга 
меҳр-муҳаббат шундай мисралар сеҳри билан дарё 
каби оқиб киргандир бизнинг авлод қалбига. Бай-
рамларда кўксимизни қабартириб:
Бу ўлкада ҳар нарса бордир,
Кўрмаганлар доим хумордир! – дея қўшиқ қилиб 
куйлаганларимиз ҳам ҳеч эсимдан чиқмайди.
Орадан кўп сувлар оқиб кетиб, оқ-қорани таний 
бошлаганимиздан кейин билдикки, чиндан ҳам, бу 
ўлкада йўқ нарсанинг ўзи йўқ экан!
Ҳар қадами пахта, чорва, ғалла, пилла, боғ-роғлар 
макони, замини хазиналар бўстони экан Ўзбекистон! 
Фақат ўзимиз яхши билмас эканмиз жавоҳирот 
боғида яшаётганимизни. Очилмаган қўриқ экан она 
юртимиз! Мана, масалан, Жиззах вилояти. 

Абдусаид КЎЧИМОВ,
Олий Мажлис Сенати аъзоси,

Ўзбекистонда хизмат кўрсатган ёшлар мураббийси

Ҳар бир миллатнинг дунёда борлиғин кўрсатадурган 
ойинаи ҳаёти тил ва адабиётидур.

 Абдулла Авлоний

Трампнинг режаси рад этилди
Эрон олий раҳбари оятуллоҳ Али Хоманаий мамлакатга ташриф бу-
юрган радикал фаластинлик гуруҳ «Исломий жиҳод» делегация-
сини қабул қилди.

Учрашув давомида Хоманаий АҚШ президенти Дональд Трамп таклиф этган 
фаластинликларни Ғазо секторидан кўчириш режасини рад этди.

«Бундай режалар ҳеч қандай натижа бермайди», деди Эрон раҳбари.
Унинг фикрича, «ҳозирги шароитда жаҳон жамоатчилиги Фаластин томо-

нида», шунинг учун «Ғазо халқи ва қаршилик кучлари розилигисиз биронта 
режа амалга ошмайди».

Зеленскийнинг 
сафари кечиктирилди

Украина президенти Владимир Зеленский Сау-
дия Арабистонига режалаштирилган сафари 10 
мартга қолдирилганини маълум қилди.

«Украина тақдири ҳеч қачон унинг ортида ҳал этил-
майди», деди у Анқарада Туркия президенти Режеп 
Таййип Эрдоған билан ўтказилган матбуот анжума-
нида.

Унинг сўзларига кўра, Киев Россия ва АҚШ Эр-Ри-
ёдда ўтказган музокаралар ҳақида фақат оммавий ах-
борот воситалари орқали хабар топган.

Туркияда 
282 киши 

ҳибсда
Туркияда ўтказилган антитер-
рор операцияси чоғида 282 
нафар шахс Курдистон Ишчи 
партияси (КИП) билан алоқа-
дорликда гумонланиб қўлга 
олинди.

Мамлакат ички ишлар вазири Али Ерликаянинг маъ-
лумотига кўра, операция беш кун давом этган ҳамда мам-
лакатнинг 51 вилояти, жумладан, Анқара ва Истанбулда 
амалга оширилган.

Ҳибсга олинганлар терроризмни молиялаштириш, 
жангариларни ёллаш ва экстремистик тарғибот олиб бор-
ганликда айбланяпти. 

Жанубий Кореяда 
импичмент

эшитувлари
Жанубий Корея Конституциявий суди прези-
дент Юн Сок Ёльга нисбатан импичмент бўйича 
тўққизинчи эшитувни ўтказди.

Дастлаб барча мажлисларда иштирок этган давлат 
раҳбари жараён бошланишидан аввал суд залини тарк 
этиб, қамоқ марказига қайтди.

Унинг адвокатлари бундай қадамни «Юн Сок 
Ёль шахсан иштирок этиши шарт эмаслиги» билан 
изоҳлади.

Оламгир ОТАЁР 
тайёрлади

Шундай. Сўзига вафо қилмаган киши бошқалар-
нинг кўнглини ҳеч қачон, ҳеч нарса билан ололмайди!

Чунки:
Янгисин оларсан эскирса рўмол,
Куйлак янгиланар кетса оҳори.
Аммо обрўни-чи, асра жон мисол, 
Обрў сотилмайди, йўқдир бозори.
Ўзбекистон Президентининг азиз Ватанига со-

диқлиги, фидойилиги, элсеварлиги боис, албатта, 
йиртиқ-ямоқларимиз бутланиб, камчиликлар туга-
моқда, дастурхонимизда ноз-неъматлар кўпаймоқда, 
юрт сарҳадлари обод бўлмоқда, ишларимиз жаҳон-
даги дўстларимиз эътирофига муносиб кўрилмоқда. 

Шеърият султони Алишер Навоий ҳазратлари таъ-
кидлаганларидек, «Кимки истаса, салтанат саходир 
анга шарт, Ҳар ваъдаки айласа, вафодир анга шарт». 

Хўш, Жиззахда ваъдага вафо қандай? Манзара ми-
солларда аксланади, мисоллар фактлар ва рақамларда 
тасдиғини топади. Демак, яна мисол ва рақамларга 
мурожаат қиламиз. Улар жуда кўп, улар жуда сал-
моқли, ҳаммасини санайдиган бўлсак... Ҳар жойда, 
ҳар хил сўзларни ўйламай-нетмай гапириб юрадиган, 
пашшадан фил ясашга ишқибоз айрим «биродари 
азиз»ларимизнинг асаби ўйнаши мумкин. Шу андиша 
билан энг муҳимларини тилга оламиз:

 Ўзбекистон Президенти 2017 йилдан буён Жиз-
зах вилоятига расман 9 марта ташриф буюрди. Ҳар 
ташрифдан сўнг ҳудудда янги-янги булоқлар кўз очди 
– янги корхоналар, заводлар ишга тушди, уйлар, мак-
таблар қурилди. Қишлоғу шаҳарларга тиниқ ҳаволар, 
гўзал наволар кирди.

Масалан, 2017 йилги ташрифдан кейин Зафар
ободда нефтни қайта ишлаш заводига, «Жиззах» эр-
кин иқтисодий зонасидаги шиша маҳсулотлари ишлаб 
чиқарувчи «Ming Yuan Sily industry» корхонасига, 
Жиззах шаҳридаги «SILK EXPERT prоcessing» 
хом ипак етиштириш ва қайта ишлашга ихтисослаш-
ган Ўзбекистон – Буюк Британия қўшма корхонасига 
тамал тоши қўйилди.

Форишнинг Эгизбулоқ қишлоғида Буюк Британия
нинг «Leigh Barrier LLP» компанияси билан ҳамкор-
ликда масъулияти чекланган жамият шаклидаги «Mega 
invest industrial» композит арматураларни ишлаб чиқа-
риш заводи, Ғаллаорол туманида «Marjon global» до-
ривор гиёҳларни қайта ишлаш корхонаси, Зомин тума-
нида «Зомин – Фарм» корхонасига асос солинди. «Обод 
қишлоқ» дастури асосида Дўстлик туманидаги Манас 
қўрғони намунали қишлоққа айлантирилиб, одамларга 
муносиб турмуш шароити яратилди.

2018 йилги ташрифдан кейин вилоятда 10 мил-
лион 113 минг долларлик саноат ва 34 миллион 504 
минг долларлик мева-сабзавот маҳсулотлари қайта 
ишланиб, салкам 45 миллион доллар ҳажмидаги 
маҳсулот экспорт қилинди. Экспорт ҳажми 2017 
йилга нисбатан 9,5 миллион долларга ёки 127 фо-
изга кўпайди, 43 та янги қўшма ва хорижий корхона 
рўйхатдан ўтказилиб, уларнинг сони 120 тага етди.

2019 йили умумий қиймати 498 миллион доллар-
лик олтита лойиҳа бўйича ташкил этилган Фориш 
базальт конининг кластерга айлантирилиши; 2021 –  
2023 йилларда Фориш – тоғ полигонидаги «Н» ҳарбий 
қисмда Ўзбекистон Республикаси Қуролли Кучлари 
салоҳиятини тўла намоён қила оладиган бунёдкор-
лик ишларининг амалга оширилиши; «Жиззах» эр-
кин иқтисодий зонасининг маҳсулот ишлаб чиқариш 

бўйича республикада учинчи, экспорт ҳажми бўйи
ча эса олтинчи ўринга кўтарилиши ҳамда «Жиззах» 
ЭИЗда 33 та лойиҳанинг амалга оширилиши; «BMB 
Holding» компаниясида заъфарон етиштиришнинг 
йўлга қўйилиши кабилар ҳам Президент ташрифла-
рининг муборак туҳфаларидир. Дунё бозорида энг 
сифатли бўлган ўзбек заъфарони эндиликда АҚШ 
ва Европа давлатларига экспорт қилинмоқда. Компа-
ниянинг «Агрологистика» мажмуаси лойиҳасининг 
умумий қиймати 57 миллион 700 минг АҚШ долла-
рини ташкил этади. Учта модулнинг ҳар бирида йи-
лига 270 минг тоннагача қишлоқ хўжалиги маҳсулот-
ларини етиштириш қуввати мавжуд. Умумий айланма 
қуввати йилига 810 минг тоннадан ортиқ. 

Шунингдек, Зомин аэропорти кенгайтирилиб, ре-
конструкция қилинди. Туманда Хитойнинг «Мин-
гюан» компанияси билан ҳамкорликда шаклланти-
рилган 30 дан ортиқ лойиҳага хитойликлар томонидан 
1,2 миллиард доллар инвестиция йўналтирилмоқда.

2017 йилдан фарқли ўлароқ, 2024 йилга келиб ви-
лоят аҳолисини электр энергияси билан таъминлаш 
даражаси 99 фоизга етказилди. Табиий газ таъминоти 
2017 йилга нисбатан 2 баробарга ошди, 1090,6 кило-
метр минтақавий ва ички кўчалар таъмирланди.

Ичимлик сув тизимини яхшилаш мақсадида 617,4 
километрлик тармоқ ҳамда 106 та сув иншоотлари ре-
конструкция қилинди. Бу 2017 йилга нисбатан 5 баро-
бар кўп демакдир. 

Қиёсланаётган йилларда давлат дастури бўйича 
жами 13 минг 871 та, шундан 2528 та якка тартибдаги 
ҳамда 357 та кўпқаватли уйлар бунёд этилди. 

Вилоят иқтисодиёти 2017 йилга нисбатан 3,1 ба-
робар ўсди. Аҳоли жон бошига ялпи ҳудудий маҳсу-
лот ҳажми 8,2 миллион сўмдан 25 миллион сўмга, ўр-
тача ойлик иш ҳақи 1,5 миллион сўмдан 3,8 миллион 
сўмга етди. 

Шу йилларда умумий қиймати 30 триллион сўм-
лик 3650 та инвестиция лойиҳалари ишга туширилиб, 
50 мингта иш ўрни яратилди.

50 минг иш ўрни! Энди шунинг ёнига ойлик маоши 
1,5 миллиондан 3,8 миллион сўмга кўпайган минг-минг
лаб бахтиёр кишиларнинг қувончини, газ ва свет йўқ-
лигидан қийналган, чангу лой кўчаларнинг азоблари-
дан қутулган миллион-миллион инсонларнинг шодлик
ларини қўшинг-да, дўппини ерга қўйиб, ўйланг, неча 
миллион одамларнинг қўллари дуога очилди экан?! 
Ваҳоланки, инглиз шоири Жорж Байрон таъбири билан 
айтганда, бировнинг бир томчи кўз ёшини қурита олган 
киши жанг майдонида қаҳрамонлик кўрсатган кишидан 
кўра, ўн карра баҳодирроқдир.

Жиззахдаги юксалишлар Президент Шавкат 
Мирзиёевнинг фаолияти айнан ана шу фалсафага қу-
рилганини яна бир карра исботлайди. 

Фақат шулар эмас. Жиззахнинг тарихий манзил-
лари, маданий мерослари, зиёратгоҳ ва қадамжо-
лари ҳам Президент эътиборидан кейин обод бўлиб, 
сайёҳлар меҳрини торта бошлади. 

Аммо бир вақтнинг ўзида тўрт фаслни кўриш 
мумкин бўлган Жиззахда: тоғи, чўли, дарёси, кўли, 
ўрмони бўлган; тоғларида қўнғир айиқлар, қор қоп
лонлари, Туркистон силовсинлари, олқорлар, ёв-
войи тўнғизлар, жайралар юрган; осмонларида қора 
лайлаклар, бургутлар, оқбошли калхатлару лочин-
лар учиб юрган; дашту далалари, боғу роғлари андиз, 
зира, кийикўт, равоч, исириқ, чатратқоқи, чирич, қў-

шоёқ каби саноқсиз ўт-ўланларга тўлган; чангалзор-
ларида бедана-ю какликлар хониши жаранглаб турган 
Жиззахда яқингача туризмга эътибор ҳаминқадар эди.

Давлат раҳбарининг меҳри пасттекисликлар, 
қир-адирлар, тоғлар, чўллар, тубсиз жарлар, даралар, 
қалтис зов ва газалар, арчазору ўрмонлар, чашма-ю 
ирмоқлар оша саёҳатга ташна қалбларга етиб борди. 
Фақат 2024 йилнинг ўзида салкам 2,5 миллион маҳал-
лий ва 400 минг нафардан ортиқ хорижий сайёҳ келди 
вилоятга, туризм хизматлари экспорти қарийб 60 мил-
лион долларга етди.

Ғурури, баланд орияти ва дангаллиги билан ном 
қозонган деҳқонлар эса 2024 йили мамлакат омборла-
рига 815 минг тонна ғалла, 200 минг тонна пахта, 100 
минг тонна мева, 490 минг тонна сабзавот, 310 минг 
тонна полиз, 110 минг тонна картошка ва 35 минг 
тонна мойли экинлар етказиб, қишлоқ хўжалик маҳ-
сулотлари ҳажми 2024 йилда 2016 йилга нисбатан 12 
баробар кўпайишига эришдилар. 

Ҳа, илдизлари 4-5 минг йиллар аввалги «Сайхон-

сой қоятошлари» ва «Пешағор» ғорининг деворла-
ридаги суратларга; аждодларимиз бундан икки ярим 
минг йиллар бурун умргузаронлик қилган Мозор-
сой ёдгорликлари-ю, Жомонжар ерости эҳромларига, 
Газа, Харакана, Зомин, Собот, Миқ, Марсманда ҳамда 
улардан-да қадимгироқ бўлмиш Хитой солномала-
рида тилга олинган «Йеча шаҳри» қолдиқлари-ю, 
«Қалия тепа», «Ўрда» каби қалъаларга улангувчи 
Жиззах заминида бугун ана шундай оламшумул ўзга-
ришлар содир бўлмоқда. 

Ойқор чўққиларидек баланд режалар эса йил 
сайин поғонама-поғона ўсиб бораётир.

Мана, уларнинг айримлари:
Режага кўра, вилоятда 2025 – 2030 йиллар орасида 

қиймати 3 миллиард АҚШ долларига тенг бўлган 130 
дан ортиқ ташаббус – лойиҳа амалга ошмоғи керак. 
Уларнинг 512 миллион долларга тенг 85 таси шу йил-
нинг ўзида бажарилади. 

Саноат ҳажми 7 фоиз ўсиб, 28,7 триллион сўмга 
етади. 131 та янги қувват ишга туширилади ва қў-
шимча 3 триллион сўмлик ишлаб чиқариш манбаси 
яратилади.

 Шароф Рашидов туманида хитойлик инвесторлар 
киритган 1 миллиард доллар ҳисобидан «Шароф Ра-
шидов технопарки» саноат зонаси ташкил қилинади. 
2025 – 2030 йилларга мўлжалланган ушбу лойиҳани 
амалга ошириш давомида 16 мингдан ортиқ янги иш 
ўринлари яратилиб, бюджетга қўшимча 500 миллиард 
сўм маблағ тушиши таъминланади.

2025 – 2027 йиллари шу ҳудудда яна бир улкан 
лойиҳа – «Гагарин эркин савдо зонаси»нинг очилиб, 
тадбиркорлар томонидан 20 миллион доллар инвести-
ция киритилади, 30 дан ортиқ савдо ва хизмат кўрса-
тиш объекти ишга туширилади ҳамда 2 минг нафар 
аҳолининг бандлиги таъминланиб, бюджетга 10 мил-
лиард сўм тушум қўшилади. Дўстлик туманида Ин-
вестиция вазирлигининг 30 миллион долларлик ма-
блағлари ҳисобидан микро саноат марказлари ташкил 
этилади, мингта янги иш ўрни яратилади.

Умуман, 2025 – 2026 йилларда 3,2 миллиард дол-
ларлик (2024 йилга нисбатан 3 баробар кўп) хори-

жий инвестиция маблағлари жалб қилиниб, экспорт 
ҳажми 285 миллион доллардан оширилади. Туман-
ларнинг ҳар бирида 50 миллиондан 100 миллион дол-
ларгача, Жиззах шаҳрида эса 250 миллион доллар хо-
рижий инвестиция киритиш режалаштирилган.

Қишлоқ хўжалиги соҳасида 2025 – 2029 йилларда 
100 минг гектар ерни ўзлаштириш, 101,5 миллион 
доллар ҳисобига 18 та лойиҳани ишга тушириш мақ-
сад қилинган.

Озиқ-овқат маҳсулотлари етиштиришни тўғри 
ташкил этиш учун такрорий экин сифатида экиб ке-
линган полиз экинлари майдони ўрнига 30 минг гек-
тар майдонга Россиянинг «Пионер» тезпишар кунга-
боқар нави экилади. Кунгабоқардан ўртача 60 минг 
тонна ҳосил, 12 минг тонна мой, 40 минг тонна кун-
жара олиш орқали 5 йилдан сўнг Жиззах вилояти кун-
габоқар мойини Ўзбекистонда биринчи бўлиб экс-
порт қилувчи ҳудудга айланади.

2025 – 2026 йилларда 841 километр йўл ва кўприк
лар, 621 километр ичимлик суви ва оқова сув, 268 та 
кўпқаватли уйда 21,5 километр коммуникация тар-
моқлари тортилади.

Сайхунобод, Уйчи, Зарбдор ва Ғиждувон «таж
риба»си асосида 200 минг аҳоли бандлигини таъ-
минлаш орқали ишсизлик даражаси 5,1 фоизга, кам-
бағаллик 6,1 фоизга туширилиб, хорижда юрган кам 
даромадли 15 минг нафар мигрант қайтарилади ва 
кафолатли иш билан таъминланади. Шу тариқа 2030 
йилга бориб камбағаллик бутунлай тугатилади.

2030 йилгача хорижий туристлар сони 5 миллионга, 
хизматлар экспорти 300 миллион долларга етади.

Мақсадга эришиш учун 2030 йилгача Бахмал ту-
манининг «Бойқўнғир сой» ҳудудида «Кибер спорт» 
аренаси, «Воркаут» майдони, «Зиплайн», «Жампинг», 
«Веллокросс», параплан, меҳмонхона, савдо ва сер-
вис хизмат кўрсатиш шохобчаларини ўз ичига олган 
«Туризм комплекси» ташкил этилади. Арнасойдаги 
Айдар – Арнасой кўллари ҳудудидан 100 гектар, Зо-
мин – Бахмал давлат қўриқхонаси ҳудудидан 137 гек-
тар, Фориш ўрмон хўжалиги ҳудудидан 100 гектар 
ер майдонлари ажратиб олиниб, бу манзилларда тад-
биркорлар томонидан сувда дам олиш, меҳмонхона, 
савдо ва сервис хизматлари ташкил этилади.

Бундан минг йиллар бурун боболаримиз маҳо-
рат билан бунёд этган, Ўрта Осиёда энг қадимги ва 
энг маҳобатли ирригация иншооти саналмиш «Банд 
тўғони», бир неча минг йиллардан бери азиз тутиб 
келинган «Темир дарбоза», «Саъд ибн Абу Ваққос», 
«Парпи ота», «Хўжамушкент ота», «Новқа ота», 
«Ўсмат ота», «Саид Мир Халилиллоҳ ота», «Хўжа 
боғбон ота», «Пайғамбар ота» каби мўътабар зиёрат-
гоҳлари бўлган Жиззах боғлари бундан-да гавжумла-
шади. IX-Х асрларда сомонийлар, ХI-ХIII асрларда 
қорахонийлар ва хоразмийлар, кейинроқ Чингизхон, 
ХIV-ХV асрларда темурийлар давлати таркибида 
бўлиб, ХVI-ХVIII асрларнинг биринчи ярмидан то 
1866 йилгача Бухоро амирлигига тобе ва ундан сўнг 
Оқпошшо-ю шўролар қарамоғида қолиб, 1973 йил 27 
декабрь куни алоҳида вилоят сифатида ташкил этил-
ган – шимолдан Қозоғистон, Айдар – Арнасой кўл-
лари, шарқдан Мирзачўл даштлари ва Сирдарё ви-
лояти, ғарбдан Нурота тоғлари, Фориш қирлари, Са-
марқанд вилояти, жанубдан Туркистон тоғ тизмалари 
ва Тожикистон Республикаси билан чегарадош, май-
дони 2 миллион 117 минг 830 гектардан иборат Жиз-

зах вилоятининг 1 миллион 600 мингдан ортиқ аҳоли-
сининг ҳовлиси гулга, чўнтаги пулга тўлади.

Хўш, тез-тез тарихни эслашдан ва қатор-қатор 

рақамларни бир-бирига таққослашдан мурод нима? 
Мурод шуки, бу ўзгаришларни айрим «биродари 
азиз»ларимизга яна бир бор кўрсатиб ўтиш. Аслида 
мен уларни ичи кир ёки ғанимлар, дейишдан узоқ-
ман. Имоним комил, улар ҳам Ўзбекистондаги юкса-
лишларни кўриб, билиб турибдилар. Томга қуёндек 
сакраб эмас, пояма-поя чиқилажагини яхши билади-
лар. Атиги 7-8 йил аввал, масалан, олис юртларни қўя 
турайлик, бир уват наридаги қўшни давлатга бориш 
нақадар азоблиги ҳам кундек равшан уларга. Пешона 
теринг билан ишлаб топган ойлик маошингни олиш 
ёхуд ҳисобрақамингдаги пулингни нақдга айланти-
ришдаги оворагарчиликлар-чи? 

Ўрни келганда, Ургутда бўлган бир воқеани айтай. 
Газ ва электр йўқлигидан норози бўлган аҳоли шикоят 
билан ҳокимнинг ҳузурига келишади. Мен газ ва свет-
дан бошқа ҳамма масалаларингни ечиб бераман. Аммо 
газ билан светдан оғиз очманглар, дейди у. Ваҳоланки, 
қирчиллама қишда аҳолининг ана шу икки муаммодан 
бўлак ғам-ташвиши йўқ эди. Бироқ ҳоким шўрликнинг 
қўлидан келмаса, нима қилсин, ноилож эди.

Тўғри, 7-8 йилда Ўзбекистон жаннатга айлан-
ган, Америка ёки Европа бўлгани йўқ. Муаммолар 
қалашиб ётганини қайта-қайта таъкидлаб туриб-
дилар Президентимизнинг ўзлари ҳам. Иқтисодий 
камчиликлардан ташқари, маҳаллийчилик, уруғ су-
риштирув, таниш-билишлик, қариндошчилик, по-
рахўрлик, худбинлик, андишасизлик, қўрқоқлик, те-
кинхўрлик деган иллатлар ҳам борки, уларни енгиш 
учун ҳали кўплаб «жанг»лар қилишга тўғри келади. 
Илло, узоқ йиллар давомида қон томирларига қўрғо-
шиндай қуйилиб қолган дардлардан қутулиш бир кун 
ёки бир йиллик муаммо эмас. Ўйлаб кўрайлик, битта 
янги рўзғорнинг бут бўлиши учун неча йиллар керак 
бўлади. Бутун бошли мамлакатнинг-чи? 

Инсоф сари барака, дейди боболар. 
Шукр қилмоқ мусулмончиликда улуғ фазилат. 
Бугун Янги Ўзбекистон қуриляпти. Улкан режа-

лар олиняпти. Муродга етмоқ учун шароит ҳам, им-
коният ҳам, куч-ғайрат ҳам етарли. Аммо ола-ғовур 
дунёда бўлаётган ғавғоларни ҳамма кўриб турибди. 
Бугунги гап эртага тўғри келмаяпти, кечқурунги дўст 
азонда ғанимга айланмоқда. Ҳамма гап бирликда. Ўз-
бекистон Яратган томонидан халқимизга туҳфа қи-
линган шундай бебаҳо, саховатли ўлкаки, бу ўлкада 
тошга эксанг, гул кўкаради. 

Мақоламизда тилга олинган рақамлар Жиззах 
вилоятида қўлга киритилаётган улкан ютуқларнинг 
айримлари – «сиқиб-сиқиб, суви»ни чиқариб, «қо-
лип»га солинганлари, холос. Айтаверсам, санайвер-
сам, қиссагаям, достонгаям сиғмайдиган юмушлар 
бўлаётир Жиззах томонларда ҳам.

Агар бахт ва шодлик куйчиси, улуғ шоиримиз Ҳа-
мид Олимжон ҳаёт бўлганида эди, она юртида бўлаёт-
ган ободликларни кўриб, ҳеч шубҳасиз:

Ўхшаши йўқ бу гўзал бўстон,
Достонларда битган гулистон! дея ҳайқирган 

бўлур эди.

ҲАР НАРСА БОРДИР

Ҳамма дунёни ўзгартиришга ҳаракат қилади, 
лекин ҳеч ким ўзини ўзгартириш ҳақида ўйламайди.

Лев Толстой

Азиз газетхон!

Мароқли 
дам олинг!

Зоҳида Умарова ижросида

«Юрт қадри» қўшиғи
Барот Исроил шеъри

Дарбадар кезмаса ким 
юрт қадрин билмас эмиш,
Мусофир бўлмагунча 
мусулмон бўлмас эмиш.

«Бошим оғрияпти», «Ўзимни ёмон ҳис
 қиляпман»... Бундай гап-сўзларни 
тез-тез эшитиб турамиз. 
Хўш, тана нима сабабдан оғрийди? Касаллик 
қандай ҳолларда юзага чиқади? 
Яқинда хорижлик олимлар ажойиб тадқиқот 
ўтказишди. Тажрибада қатнашаётган одамдан 
қон олиниб, экранда кўрсатилди. Қон тарки-
бида секин ҳаракатланаётган бактериялар, шу-
нингдек, қоннинг тозалигини таъминловчи та-
началар, яъни макрофактлар шундоқ кўриниб 
турарди. Макрофактлар қонни ёт моддалардан 
тозалайди. Улар муҳим вазифани бажарса-да, 
тасвирда қандайдир мудроқ, суст ҳолатда ва 
секин ҳаракат қилаётгандай кўри-
нарди. Бактериялар эса, аксинча, 
ҳар томонлама тўхтовсиз кезиб 
юрарди. Шу пайт тажрибада 
қатнашаётган кишига 
комедияли фильм қўйиб
 беришади. 

Ҳаётий ҳақиқат шуки, одамзотнинг умри 
боқий эмас. Вақт-соати етганида ҳар бир ти-
рик жон бу дунёни тарк этади. Бироқ шундай 
инсонлар борки, уларнинг умри боқий, хо-
тираси мангу барҳаёт. Улар ҳаётлигидаёқ ўз 
номини абадиятга муҳрлаб кетишади.

I
Биз ана шундай инсонлардан бири – она Ва-

танимизда мустақиллик насимлари эса бошла-
ган даврлардан буён кўп йиллар мобайнида ка-
саба уюшмалари тизимида самарали меҳнат қил-
ган Яраш Норовнинг босиб ўтган умр йўли, ибрат 
олишга арзигулик фаолияти ва фазилатларига бир 
қур назар ташлаб, ёдга олишни жоиз топдик.

У салкам 80 йиллик умри давомида ҳаёт деб 
аталмиш улкан «дошқозон»да қайнади, тобланди. 
Оғир машаққатли кунларда ҳам Инсон деган 
улуғ номга доғ туширмади, аксинча, уни янада 
улуғлади. Шогирдлар учун, келажак авлод учун 
ибратли ҳаёт йўлини яратиб кетди. 

Қаҳрамонимиз Иккинчи жаҳон уруши «қизи-
ган» даврда, яъни 1943 йили таваллуд топди. Халқ 
ичида саросима ва ваҳима урчиган, инсонлар ни-
гоҳида ҳадик ва қўрқув қотиб қолган, озиқ-овқат 
тақчил ва танқис бўлган кунларда инсон ҳаёти-
нинг гултожи бўлмиш давр – болалик йилларини 
ўтказди. 

– Отам раис эди, бироқ эгнимиздаги ямоқ 
кийим-кечакка, ночор дастурхонимизга қиё 
боққан киши бизни раиснинг болалари деб сира 
ўйламасди, – дея болалик даврларини хотирларди 
у. – Оиламиз олти нафар ўғил ва бир нафар қиз-
дан иборат эди. Камтаргина дастурхонимизга таом 
тортилганида ўртада атиги битта товоқ ва қошиқ 
бўларди. Ҳар биримиз навбатимиз келганида бир 
қошиқ ичиб, кейинги кишига ўтказардик. Укала-
римдан бири қоидани бузиб, бир эмас икки қо-
шиқ ичиб қўйса, жазо сифатида ўша қошиқ билан 
бошига урардик (кулади). Аммо бугун мулоҳаза 
қилиб кўрсам, ана шу етишмовчиликлар бизни 
камтар ва тежамкор қилиб улғайтирибди. 

II
Ҳаётда баркамоллик сари қадам ташлаган ин-

сонлар анқонинг уруғидек камёб, чунки улар 
босган излар ибрат, кун кечирган кунлари жасо-
рату ҳайратга тўла-тўкис бўлади... Шу маънода, 
Яраш Норовнинг ибрат олса арзийдиган фази-
латлари жуда кўп эди. У ўз соҳасининг билим-
дони бўлишдан ташқари, кўплаб соҳалар бўйича 
ҳам билимга эга эди. Энг муҳими, у бутун умри 
давомида олдига қўйган қатъий талаблари ва қо-
нун-қоидалари билан яшади, улардан бир қадам 
ҳам оғишмади.

Табиатан бақувват инсон кексайган чоғида 

ҳам 3-4 километр масофани пиёда босиб, уйи-
дан ишхонага, ишхонадан уйига қатнарди. Доим 
ҳаракатда бўлар, тенгдошларига ўхшаб оёқ уза-
тиб ётишни ўзига эп кўрмасди. Унинг ҳовлисига 
кирган киши борки, кичик ўлчамдаги экин-тикин 
майдонидан қанчалик даражада унумли фойда-
ланганидан ҳайратга тушар, турли-туман дарахт-
лар эса боғбоннинг тажрибаси-ю меҳнаткашлиги-
дан дарак берарди. 

– Ҳазилга йўйиб, дадамни «тирик энциклопе-
дия» дердик, – дея уни хотирлайди ўғли Азизбек 
Норов. – Нега деганда, қайси соҳадан савол бер-
манг, дадам унга, албатта, атрофлича жавоб бериш 
билан бирга, ўз қарашларини ҳам баён этарди. 
Уйда электр энергияси, иситиш ускуналари, сув 
ёки дурадгорлик, таъмирлаш, сувоқ ишларими, 
хуллас, неки юмуш бўлса, барчаси қўлидан ке-
ларди. 

Яраш Норов ўта тўғрисўз инсон эди. Барчага 
ҳақиқатни гапирар, ёлғондан фойдаланишни ёки 
алдашни билмасди. Аччиқ гапми ёки ижобий, 
юзга айтарди-қўярди. У билан илк бор суҳбатга 
киришган киши бу гаплардан бироз ранжиши 
мумкин, бироқ аввалдан биладиганлар хафа бўл-
масди. Чунки дўст ачитиб гапиради.  

III
Яраш Норовнинг умри давомида орттирган 

дўстлари, қадрдонлари, таниш-билишлари беҳи-
соб эди. Аммо энг яқин дўсти, яъни китоб унга бир 
умр ҳамроҳ бўлди. 

Урушдан кейинги оғир даврлар, «камбағал-
лик тўни» ўзбек халқи елкасига ёппасига илин-
ган. Шундай машаққатли кунларда ҳам унинг ки-
тобга бўлган меҳри сусаймади. У ой ёруғида ҳам 
амаллаб китоб ўқирди. Ҳарбий хизматда ҳам ки-

тоб унинг мудом ҳамроҳи бўлди. Интизомли бўл-
гани ва барча топшириқларни ўз вақтида бекаму 
кўст бажаргани учун унга чарм камарида китобни 
қистириб олиб юришга рухсат берилганди.

Шуни алоҳида эътироф этиш керакки, у касаба 
уюшмалари ташкилотлари Қашқадарё вилояти 
бирлашмасида фаолият юритган вақтида нафақат 
ташкилотнинг вилоят, туман ва шаҳар бўлимлари 
ходимлари орасида, балки барча тармоқларда ҳам 
«Ishonch» ва «Ishonch-Доверие» газеталарининг 
энг фаол тарғиботчиси эди. У зиё улашишни ша-
раф деб билар, айниқса, тизимда фаолият юрита 
туриб, касаба уюшмалари соҳасидаги қонунчилик, 
янгилик ва хабарларни мутолаа қилмай ишлашни 
уят деб биларди. Бу фикрни бошқа ҳамкасбларига 
айтишдан ҳам сира чарчамасди.  

У сермазмун ва самарали фаолиятини якун-
лаб, пенсияга чиққанида ҳам китобхонликни асло 
ташлаб қўймади. Аксинча, мутолаага кўпроқ вақт 
ажратадиган бўлди. Ўқиётган сўнгги асари – не-
мис ёзувчиси Эрих Мария Ремаркнинг «Қора ҳай-
кал» романи ярмига етганди... Китобга бўлган 
меҳр-муҳаббат сўнгги манзилга қадар у билан 
бирга бўлди. 

Бугун оила аъзолари, шогирд-
лари, биргаликда фаолият юрит-
ган ҳамкасблари, тенгдошлари 
даврасида Яраш Норов хотир-
ланса, содда, беғубор, тўғри-
сўз, мард ва олижаноб инсон, 
қатъий тартиб-интизомли,  
одамларнинг дарду ташви-
шини ўзиники деб билган ку-
юнчак раҳбар ёдга тушади. У 
орамизда яшаяпти...  

СУЯНГАН ИНСОН ЭДИ
АДОЛАТГА

Баҳодир 
ҲАЛИМОВ
«ISHONCH»

КЎНГЛИМ
Олисларга парвоз айлаган,
Ўзингдирсан оққушим кўнглим.
Юрагимни ҳайратга солган,
Сирдошимсан, юпанчим кўнглим.

Меҳрга ташна дилларни,
Оқибат булоғидан ичирган кўнглим.
Ортдан пичоқ урган касларни,
Кенглик қилиб, кечирган кўнглим.

Гар қийналса дўсту ёронлар,
Кўмакка қўлимни чўздирган кўнглим.
Яхшилар шарофати ила,
Эзгулик ифорин сездирган кўнглим?

Кўнглим, кўнглим, оҳ, менинг кўнглим,
Хокисорим, бечора кўнглим.
Дилинг вайрон бўлган кезда ҳам,
Барчасини унутган кўнглим.
 

Гулжамол ТИЛЕПОВА, 
        Нукус шаҳридаги 42-умумтаълим

 мактабининг бошланғич синф ўқитувчиси,
мактаб касаба уюшма қўмитаси раиси

Эълон
Янгийўл тумани Ер тузиш ва кўчмас мулк кадастри томонидан Ян-

гийўл тумани, «Шўралисой» ҚФЙ, Мирзабобоев номли маҳалладаги 
«Мирзабобоев чойхона» биносининг кадастр ҳужжатлари йўқолгани 
сабабли бекор қилинади.

Яхшилар ёди

Кейинги жараёнлар олимларни ҳай-
ратда қолдиради. Макрофактлар, яъни 

қон санитарлари бирдан уйғониб, ўз 
вазифасини бажаришга киришиб 

кетади. Бактерияларга яқинла-
шиб, уларни паққос тушира 

бошлайди. Бу тасвирда 
кўриниб турарди. 

Тадқиқот натижасида 
иммун тизими ҳужайра-

лари одамнинг кайфияти ва 
ҳиссиётларига ўта таъсирчан-

лиги аниқланди. Аммо бу ҳали 
ҳаммаси эмас. Тадқиқотда қат-
нашган одамдан қон намунаси 
олиниб, алоҳида колбага жой-
лаштирилди. Яъни у эгасининг 

танасидан ташқарида қолди. 
Шундан сўнг эркак бошқа хонага 

олиб чиқилди. Аммо унинг кайфи-
яти нариги хонадаги колбада турган 

қонга таъсир кўрсата бошлайди. Де-
мак, инсон организмида шундай ахборот 

каналлари борки, онг тўлқинлари улар бўй-
лаб ҳаракатланиб, манбадан олисда бўлган 

объектга ҳам таъсир кўрсатиш кучига эга.
Тадқиқот давомида қатнашувчига 

қўрқинчли фильмдан лавҳалар кўрса-
тилди ва шу заҳотиёқ қон намунасида 

ўзгаришлар бошланди. Яъни бактерия-
лар фаоллашди ва макрофактларга ҳужум 

қила бошлади. Улар эса турли томонларга 
яширинишга киришди. Улгургани улгурди, 

улгурмагани бактерияларга ем бўлди.
Хулоса қилиндики, онгимиз, 

кайфиятимиз, ўзимизни қандай 
ҳис қилишимиз қалб экологи-

ямизни назорат қилишда ўта муҳим омил экан. 
Онг тўлқинлари фақат ўзимизгагина эмас, атро-
фга ҳам тарқалиб, олисдаги яқинларимиз ҳужай-
раларига, яъни танасида бизнинг қонимиз оқа-
ётган фарзандларимиз ёки қариндошларимизга 
ҳам таъсир ўтказар экан. Организмдаги ҳар қан-
дай ўзгаришлар, турли хасталиклар қалбни ке-
мираётган ёки бизни азоблаётган  ҳиссиётлар би-
лан чамбарчас боғлиқлиги кўплаб тадқиқотларда 
ўз исботини топган. 

Машҳур амалиётчи психотерапевт Ва-
лерий Синельниковнинг «Дардингни сев» 
номли китобида бу ҳақда жуда кўп қизиқарли 
илмий фактлар келтирилган. Докторнинг 
қайд этишича, касалликлар юзага кели-
шида қандайдир қонуниятлар мавжуд. Бу му-
айян бир орган ёки организм тизими ўзига 
хос физиологик функцияларни бажариб-
гина қолмай, ўзида эмоционал юкни кўта-
риб юриши билан боғлиқ. Яъни тананинг 
қайсидир қисми бизнинг у ёки бу фикрла-
римиз ва ҳис-туйғуларимизни акс эттиради. 
Инсоннинг хатти-ҳаракати, ўй-фикрлари ва 
рўёбга чиқарадиган мақсадлари билан баъзи 
касалликлар ўртасида боғлиқлик бор. Маса-
лан, инсульт, фалажлик ва парез каби касал-
ликлар рашк ва нафрат туйғулари маҳсули-
дир. Қулоқ оғриғи ва эшитиш қобилиятининг 
пасайиши атрофдагиларнинг гапини эшитиш 
ва қабул қилишни истамаслик натижасида 
онг остида ғазаб ва нафрат тўпланиши оқи-
батидир. Юрак касалликлари беморнинг ўзи, 
яқинлари, бутун олам ва ҳаётга нисбатан қо-
ниқмаслик туфайли юзага келади.

Саратон касаллиги инсон танасини ич-
ичидан кемириб ётган алам, ғазаб, қаҳр, нафрат 
ва қасос олиш истаги «меваси»дир. Бугунги 

кунда тобора авж олиб бораётган қон босими 
(гипертония) хасталиги қўрқув, ишончсизлик, 
у ёки бу ҳодисани қабул қилишни истамаслик 
натижасида келиб чиққан ички зўриқиш ва 
қаршиликни узоқ вақт бошидан кечирган ин-
сонлар касаллиги саналади. Шунингдек, ошқо-
зон қўрқув, ваҳима, жаҳл туйғулари оқиба-
тида зарарланса, жигар касалликлари ғазаб ва 
қаҳрдан «пайдо бўлади». Ўт пуфагида йиғил-
ган тошлар дарғазаблик, шунингдек, кибр ҳо-
силаси.  

Шу боис, бугун ривожланган мамлакатларда 
бирор касалликка чалинган беморни энг аввало, 
руҳшунос қабулига олиб бориш кенг оммала-
шиб бормоқда. Бунда касалликнинг асл сабабла-
рига ҳиссиётлар ва кайфиятидаги ўзгаришлари 
нуқтаи назаридан эътибор қаратилади.

Оғир касалликларни кулгитерапия ёки 
ишонч руҳияти орқали даволаш ҳамда дард-
дан халос бўлганлар ҳақида эшитганмиз, ўқи-
ганмиз. Оғир хасталикни кулгитерапия орқали 
енгган профессор, Нобель мукофоти лауреати 
Норман Казинснинг ҳаёти барча учун ибратли-
дир. У 1976 йил «Касаллик анатомияси мижоз 
нигоҳида» номли автобиографик китоб чоп эт-
тиради. Унда муаллиф ўз тажрибасига таянган 
ҳолда, ижобий ҳиссиётлар энг оғир хастали-
кларни ҳам енгишда ёрдам беришини таҳлил 
қилиб беради. 

Оғир дардни онг кучи билан енгган қаҳра-
монлар фақат ривожланган мамлакатларда 
яшайди, деб ўйласангиз, янглишасиз. Улар 
ён-атрофимизда ҳам бор. Масалан, «Гиза» 
психологик маркази раҳбари Наргиз Саттарова 
психология билан шуғулланишидан аввал туш-
кунлик, стресс, норозилик, ғазаб оқибатида 
онкологик касалликка чалинганини тан олади. 
У ўзининг ички оламини яхшилаш, кўтаринки 
кайфиятга созланиш ва норозилик, қаҳр, алам-
задалик каби туйғуларни унутиш, ўзгартириш 
натижасида саратонни енгиб, ҳаётда улкан му-
ваффақиятларни қўлга киритгани, қолаверса, 
минглаб инсонларнинг ҳаётини яхшилашга ёр-
дам бериб келаётганини қайд этади. 

Норман Казинснинг машҳур ибораси бор: 
«Аслида ҳар биримизда касалликлардан шифо 
топишнинг энг осон ва арзон усули бор. Бу – 
кулги». 

Ҳа, ҳар доим кўтаринки кайфиятда юрсан-
гиз, фақат яхши нарсалар ҳақида ўйласангиз, 
чин дилдан кулишни канда қилмасангиз, ка-
салликлар сизга йўламайди. Шундай экан, ка-
саллик чақирувчи салбий ҳиссиётларни жи-
ловлашни ўрганайлик.

Дилдора ИБРОҲИМОВА
«ISHONCH»

